
АННОТАЦИЯ 

Мақолада Таҳдидларни шартли равишда иқтисодий, социал, сиѐсий, 

табиий –иқлимий, экологик, демографик, мафкуравий ва ҳарбий тоифаларга 

ажратар эканмиз  буларнинг барчасини умумий «ижтимоий таҳдид» номи 

билан белгилаш мақсадга мувофиқ. Чунки, барчасининг замирида ижтимоий 

муносабатлар, авваламбор инсон фаолияти билан боғлиқ жараѐнлар ѐтади.   

Калит сўзлар:  Инсон, жамият,  социал, сиѐсий, табиий –иқлимий, 

экологик, демографик, мафкуравий ва ҳарбий Таҳдидлар. ижтимоий таҳдид. 

 

КИРИШ 

Таҳдидларни шартли равишда иқтисодий, социал, сиѐсий, табиий –

иқлимий, экологик, демографик, мафкуравий ва ҳарбий тоифаларга ажратар 

эканмиз  буларнинг барчасини умумий «ижтимоий таҳдид» номи билан 

белгилаш мақсадга мувофиқ. Чунки, барчасининг замирида ижтимоий 

муносабатлар, авваламбор инсон фаолияти билан боғлиқ жараѐнлар ѐтади. 

 

АДАБИЁТДАР ТАҲЛИЛИ ВА МЕТОДОЛОГИЯ    

«Таҳдид» - (арабча сўздан олинган бўлиб, хавф- хатар дегани) бу инсон 

ҳаѐтий фаолияти, умуман, яшашни чигаллаштирувчи унинг ўз салоҳиятига 

таяниб асрлар давомида ўзи учун мақбул, шу билан бирга жамият 

барқарорлиги, хавфсизлигини асрашга қаратилган муҳофаза тизимига ҳамда 

маълум тарихий давр мобайнида барпо этилиб, аниқ мақсад сари 

йўналтирилган ижтимоий сиѐсий тузилма, аниқроғи, давлатнинг сиѐсий 

асосини заифлашиши, кейинчалик эса, уни емирилишига олиб келувчи 

маҳаллий, ҳудудий, минтақавий ва ниҳоят, умумсайѐравий 

салбий омилларнинг кириб келиши натижасида аниқ макон 

ва замонда юз берувчи ўта салбий нохуш, беқарор сиѐсий 

ижтимоий тарихий вазиятдан иборатдир. Юқоридан келтирилган таърифдан 

келиб чиқадиган бўлсак, сўз асосан, жамиятга, сиѐсий ҳаѐтга турли-туман 

салбий таъсирлар, омилларнинг кириб келиши натижасида шаклланган ва уни 

издан чиқаришга қаратилган макон ва замонда аниқ ва ўта салбий, беқарор 

ижтимоий вазият тўғрисида бормоқда. Умуман, тажриба гувоҳлик берадики, 

жамият, давлат, инсон манфаатларига нисбатан таҳдидлар даражасидан қатъий 

назар улардан келадиган зарарли оқибатларнинг таъсири нуқтаи назаридан 

деярли бир хиллигини эътироф этиш мақсадга мувофиқ. Шу ўринда 

Президентимиз Шавкат Мирзиѐевнинг, “Фарзандларимизнинг турли радикал ва 

зарарли ғоялар таъсирига тушиб қолишига йўл қўймаслик – асосий 

вазифамиздир. Бу борадаги ишларни янгича ѐндашувлар билан давом 

эттиришимиз керак” – деган сўзи барчани огоҳликка чақиради.  

Биз тадқиқотимизда таҳдидларнинг миллий маънавиятимизга салбий 

таъсири ва уларга қарши курашишда шахс масъулиятини исломий қадриятлар 

асосида такомиллаштиришнинг ўзига хос жиҳатларини тадқиқ этишни  бугунги 

глобаллашув жараѐни шиддатли тус олаѐтган бир даврнинг энг долзарб 

фалсафий муаммолари сифатида ѐритишга ҳаракат қилдик.  

Биринчи Президентимиз Ислом Каримовнинг «Юксак маънавият -

енгилмас куч» асарида: «Маънавий таҳдид деганда, аввало, тили, дини, 

эътиқодидан қатъи назар, ҳар қайси одамнинг том маънодаги эркин инсон 

бўлиб яшашига қарши қаратилган, унинг айнан руҳий дунѐсини издан чиқариш 

мақсадини кўзда тутадиган мафкуравий, ғоявий ва информацион хуружларни 

назарда тутиш лозим..» деб  таъриф берилади.  

Дарҳақиқат, бугунги глобаллашув жараѐнлари шиддат билан кечаѐтган 

бир даврда маънавиятга қарши қаратилган бундай мудҳиш хавф – хатарлар 

азалий умуминсоний ғоялар билан йўғрилган ислом дини билан бевосита 

боғлиқ миллий қадриятларимизнинг илдизига ҳам болта уришга хизмат 

қилмоқда.  

 «Бинобарин, маънавиятга қарши қаратилган ҳар қандай таҳдид ўз - 

ўзидан мамлакат хавфсизлигини, унинг миллий манфаатларини, соғлом авлод 

келажагини таъминлаш йўлидаги жиддий хатарлардан бирига айланиши ва 

охир оқибатда жамиятни инқирозга олиб келиши мумкин». 

Маънавий таҳдидлар вайронкор кучларнинг ўз моддий, сиѐсий 

манфаатларини кўзлаган ҳолда ҳар хил марказлар томонидан бирон бир 

мамлакатга нисбатан ичкаридан ѐки ташқаридан туриб 

бевосита амалга ошириладиган маънавий бузғунчиликнинг 

муайян шаклидир. Улар ўз мақсадларига эришиш учун ҳар 

қандай усуллардан, одамларнинг маънавий руҳий ҳиссиѐтлари, миллий 

туйғулари, ҳар қандай жамиятда мавжуд ижтимоий–иқтисодий муаммолардан, 

шунингдек ОАВ, Интернетдан усталик, ғирромлик , нохолислик билан 

фойдаланишга  ҳаракат қилади.  

Маънавий тажовузлар кўпинча турли ниқоблар, жозибали шиор ва ғоялар 

ниқоби ортида иш кўради. 

Бу борада маънавий таҳдидларнинг уч турини алоҳида таъкидлаш жоиз: 

Мафкуравий таҳдидлар. 

Ғоявий таҳдидлар. 

 Информацион таҳдидлар.  

Мафкуравий таҳдид – ижтимоий сиѐсий ҳаракат, оқим ѐки сиѐсий  куч ўз 

мафаатини ифодаловчи ўз мафкурасини қўрқитув, зўрлик йўли билан 

бошқаларга тиқиштириш. Мафкуравий таҳдидлар жамият, давлат ѐки халқ, 

миллат ѐки элат тақдирига хавф солиб турган, фожиали оқибатларга олиб 

келиши мумкин бўлган мафкуравий хавф – хатарлар мажмуаси. Ўзбекистон ҳам 

бундай таҳдидлардан четда қолаѐтгани йўқ. Фуқаролар онгида бу сиѐсий 

экстремизм, диний фундаментализм, этник ва миллатлараро зиддиятлар, 

коррупция ва жиноятчилик, мафкуравий таҳдидлар шаклида намоѐн бўлмоқда . 

Айниқса, ўрта аср араб халифалигини қайта ўрнатиш ғояси  ҳамда халқаро 

террорчилик ва диний экстремизм марказлари орқали моддий – ғоявий 

таъминланаѐтган ақидапарастлар мафкураси бугун минтақамиздаги тинчлик ва 

барқарорлик, учун катта хавф бўлиб турибди. 

Ғоявий таҳдидлар инсон маънавий оламида ѐт ғоялар, қарашлар ва мақсад 

– муддаоларни шакллантиришга интилади. Бугунги кунда ғоявий 

таҳдидларнинг қуйидаги кўринишлари намоѐн бўлмоқда : аҳлоқий бузуқлик, 

зўравонлик, эгоцентризм, индивидуализм, «оммавий маданият» , миллий 

давлатнинг тараққиѐт моделига ишончсизлик уйғотиш, миллатлараро низолар 

келтириб чиқаришга уриниш, ѐшлар онгини заҳарлаш.  

Бундан кўзланган мақсад ривожланаѐтган давлатнинг моддий ва 

маънавий бойликларига эгалик қилишдир. Чунки ғоявий таҳдидлар охир –

оқибатда давлатни инқирозга олиб келади.  

Информацион таҳдидлар эса инсоннинг онгини заҳарлаш ва шу тариқа 

ўзлигига эга бўлмаган оломонни таркиб топтиришни кўзлайди. Бугунги кунда 

информацион таҳдидлар асосан интернет воситасида кириб келмоқда. Ҳозирги 

давр дунѐ миқѐсида мафкуравий жараѐнлар мисли 

кўрилмаган даражада глобаллашиб бораѐтган даврдир. 

Ахборот тарқатиш жараѐни бутун Ер юзини қамраб олмоқда. 

XX асрнинг сўнгги ўн йиллигида яратилган мўъжиза халқаро компьютер 

тармоғи, яъни интернет тизимининг вужудга келиши ва у орқали ахборот 

алмашинуви жараѐнларининг тезлашиб бориши бугунги кунда ғоявий таъсир 

ўтказиш кўламини кенгайтирмоқда. 

 

ХУЛОСА 

Дарҳақиқат,  дунѐда глобаллашув шароитида интернет тизими бугунги 

кунда мафкуравий таъсир ўтказишнинг асосий воситаси бўлиб қолмоқда. Бу 

жараѐн ўсиб келаѐтган ѐш авлод онгини салбий қарашлар билан банд этиб, 

бугунги кунда жамиятда ўта жиддий ва хавфли муаммоларни келтириб 

чиқармоқда. Масалан, интернетдан шахс онгини вайронкор ғоялар орқали 

заҳарлаш ва зарарлаш мақсадида фойдаланиш, аниқроқ қилиб айтганда, 

шахснинг қалби ва онгини мафкуравий кураш объектига айлантириш, 

мафкуравий курашнинг энг оммавий ва тезкор усулларидан бири бўлиб 

қолмоқда. Натижада шахс кибер хуружлар қаршисида ожиз бўлиб қолмоқда. 

Яъни, биз буни фалсафий нуқтаи назардан таҳлил қилар эканмиз, шахснинг 

ижтимоий тармоқлар орқали юборилаѐтган нотўғри информациялар, бузғунчи 

ғоялар домига тушиб қолишининг асосий сабаби, уни онг соҳасиданда 

кучлироқ бўлган онгости соҳасига таъсир этишининг илғор методларидан 

фойдаланилишидадир.  

Бугунги глобаллашув асрида компьютер техникаси терроризмнинг 

виртуал кўринишларидан кибертерроризмнинг асосий объекти бўлиб қолмоқда.  

Энг оғриқли нуқтаси шундаки, ушбу техникадан маънавий таҳдид қилиш 

воситаси сифатида фойдаланилмоқда.  

